
Músaem  
sa Bhaile
Stair an Dúlra

Éin a théann ar imirce nó 
a fhilleann abhaile, ag 
brath ar theacht agus 
imeacht na séasúr.

Bog leat!
Tá an fómhar tagtha agus tá ainmhithe ag fáil 
faoi réir do laethanta níos fuaire atá le teacht, ag 
bogadh thart sa tóir ar bhia. An tráth seo den bhliain, 
cruinníonn go leor éan le chéile agus iad ag taisteal 
sa tóir ar bhia, leithéidí sméar agus feithidí. Téann 
éin áirithe ar imirce, ag eitilt ó dheas chun aimsir 
níos teo a fháil. Ag Ard-Mhúsaem na hÉireann - Stair 
an Dúlra tá a lán samplaí againn d’éin a théann ar 
imirce, mar atá sa ghrianghraf seo de thaispeántas 
sa mhúsaem. Féach ar bhun an ghrianghraif chun 
sraith géanna a théann ar imirce a fheiceáil.

Teacht an 
Fhómhair
Honk Honk!
Is é an fómhar in Éirinn an t-am a fhágaimid 
slán lenár gcuairteoirí samhraidh, fáinleoga, 
cuacha agus gabhláin ghaoithe ina measc, a 
thugann aghaidh ar an Aifric don gheimhreadh. 
An raibh a fhios agat go bhfaighimid éin ag 
teacht ar imirce go hÉirinn don gheimhreadh? 
Bogann éin áirithe ó áiteanna níos fuaire, an 
Íoslainn agus an tSibéir mar shampla, chun 
taitneamh a bhaint as an ngeimhreadh níos 
séimhe in Éirinn, géanna, ealaí agus lapairí, 
amhail an crotach, ina measc.

Cé mhéad gé 
is féidir leat a 

fheiceáil?  
Nod: Tá muineál 
níos faide acu!

Crotach ar  
taispeáint  
sa Mhúsaem

Cuardach Focal - Teacht an Fhómhair
Bain triail as an gcuardach focal Teacht an 
Fhómhair agus bain sult as réimse focal a aimsiú  
a bhaineann le hainmhithe a d’fhéadfá a fheiceáil 
nó a chloisteáil le linn an fhómhair in Éirinn. 

Nod Duit!
Cuardaigh an 12 fhocal go cothrománach, go 
hingearach, go trasnánach agus siar fiú, bain 
úsáid as do chuid scileanna agus féach cé mhéad 
focal atá tú in ann a aimsiú! Ná déan dearmad do 
fhreagraí a sheiceáil ar an gcéad leathanach eile.

Téigh ag 
cuardach!

Ealta, Éan, Sméar, Síolta, Feithidí, 
Gabhlán Gaoithe, Imirce, Fáinleog, 
Cuach, Crotach, Cadhain, Eala Ghlórach

E G H M V C E I O P K L Y E
G A B H L Á N G A O I T H E
C D L R É I Q Z V B M É I S
R G W T A T L O Í S I O A X
O N F C A D H A I N R L O N
T Ú A I L O H C A U C M N R
A F E I T H I D Í T E T H A
C E A L A G H L Ó R A C H É
H T J R Í É V N B L O P C M
X G O E L N I Á F F V B M S

Seo iad na freagraí!
Conas a d’éirigh leat? Ar éirigh leat 
gach ceann den 12 fhocal a aimsiú?

Tá súil againn tú a fheiceáil  
go luath!
Tá sé SAOR IN AISCE cuairt a 
thabhairt ar Ard-Mhúsaem na 
hÉireann - Stair an Dúlra. An 
chéad uair eile a bheidh tú ag 
an Músaem, ná déan dearmad 
haigh a rá leis na héin imirceacha 
éagsúla atá ar taispeáint!

Cén cineál géanna iad!
Tá ceithre ghé ar líne 
dheireanach an ghrianghraif.

